
Shri Sharada Ashtakam

શ્રીશારદાષ્ટકમ્

સકલનિગમસારે વેદવેદાન્તવેદ્યે
પ્રણતજનમનોજ્ઞે શ‍ૃઙ્ગપૂર્વાસચિત્તે  ।

નિખિલસુકવિગીતે શઙ્કરાસ્યાબ્જહંસે
ત્વમિહ કરુણયા માં શારદે પાહિ નિત્યમ્ ॥ ૧॥

વિધિવદનનિવાસે ચારુચન્દ્રાભવક્ત્રે
સકલવિબુધવન્દ્યે સર્વલોકૈકમાન્યે ।

વચસિ રુચિરશક્તેર્દાનશીલે મમામ્બ
ત્વમિહ કરુણયા માં શારદે પાહિ નિત્યમ્ ॥ ૨॥

નિજશિશુસમવાયાનક્ષરારમ્ભકાર્યે
પ્રતિદિનમવલોક્ય સ્વચ્છવિદ્યા દદાસિ ।

વિધિહરિહરમુખ્યાસ્ત્વત્પ્રસાદાજ્જયન્તિ
ત્વમિહ કરુણયા માં શારદે પાહિ નિત્યમ્ ॥ ૩॥

કનકકલશરમ્યે દક્ષિણામ્નાયપીઠે
મણિગણયુતહારૈર્ભૂષિતા પટ્ટવસ્ત્રૈઃ ।

ગુરુવરકરપદ્મેનાર્ચિતા   દિવ્યમન્ત્રૈઃ
ત્વમિહ કરુણયા માં શારદે પાહિ નિત્યમ્ ॥ ૪॥

કરિતુરગસુવાદ્યૈર્નૃત્યસઙ્ગીતઘોષૈઃ
પરમગુરુવરેણ્યૈર્ભક્તવૃન્દૈશ્ચ યુક્તા ।

નિરુપમરથમધ્યે દિવ્યરૂપા વ્રજન્તી
ત્વમિહ કરુણયા માં શારદે પાહિ નિત્યમ્ ॥ ૫॥

તવ પદયુગલં હિ પ્રત્યહં પ્રાપ્ય ભક્તાઃ
ભજનનમનપૂજા ભક્તિભાવૈર્વિધાય   ।

સકલપુરુષકામ્યં પ્રાપ્નુવન્તીહ માત-
ર્ત્વમિહ કરુણયા માં શારદે પાહિ નિત્યમ્ ॥ ૬॥

પ્રથમનમનયોગ્યં શક્તિયુક્તં ગણેશં
નતિરતબટુવૃન્દાઃ પૂજયન્તિ પ્રદોષે ।

તદનુ નિખિલકામ્યં વીક્ષ્ય તેભ્યો દદાસિ
ત્વમિહ કરુણયા માં શારદે પાહિ નિત્યમ્ ॥ ૭॥

શ્રુતિનિગદિતયાગાન્ કુર્વતે શ્રદ્ધદાનાઃ
બહુવિધધનધાન્યાન્યર્પયન્ત્યત્ર  કેચિત્ ।

કથમહમતિદીનઃ શક્તિહીનો ભજેયં
ત્વમિહ કરુણયા માં શારદે પાહિ નિત્યમ્ ॥ ૮॥

ઇતિ શ‍ૃઙ્ગગિરિસ્થસ્ય  રાષ્ટ્રિયસંસ્કૃતસંસ્થાનાન્તર્ગતસ્ય
રાજીવગાન્ધીપરિસરસ્ય પ્રાચાર્યૈઃ આચાર્યૈઃ
એ. પિ. સચ્ચિદાનન્દ-ઉડુપવર્યૈઃ વિરચિતં શારદાષ્ટકં સમ્પૂર્ણમ્ ।
રચયિતા એ. પિ. સચ્ચિદાનન્દ ઉડુપવર્યઃ પ્રાચાર્યઃ,

રાજીવગાન્ધીપરિસરઃ, શ‍ૃઙ્ગગિરિઃ
ગાયનઃ આયુષ્માન્ ચિન્મયભટ્ટઃ

